
2005-ᒥ ᓄᓇᒥᒃ ᐊᑐᕈᑎᒃᓴᒫᑦ 
ᐅᔭᕋᒃᓴᖅᓯᐅᖅᑎᓄᑦ ᐱᓕᕆᔾᔪᑎᑦ, ᓄᓇᕗᑦᒥ 
 
ᐅᔭᕋᒃᓴᖅᓯᐅᖅᑏᑦ ᐅᕙᓂ ᓄᓇᕗᑦ ᑲᓇᖕᓇᖓᓄᓇᒥ 
 
ᐅᑯᐊ Stornoway Diamond Corporation-ᑯᑦ, ᑲᓇᑕᒥᐅᑦ ᓇᖕᒥᓂᕆᔭᑦ ᐊᒻᒪᓗ ᐊᐅᓚᑕᐅᓪᓗᑎᒃ 
ᑲᒻᐸᓂᒃᑯᑦ, ᐅᔭᕋᒃᓴᖅᓯᐅᖅᑏᑦ ᕿᓂᖅᑏᑦ ᑮᓇᐅᔾᔭᒃᓴᐅᑎᒃᓴᓂᒃ ᐊᑑᑎᔪᒃᓴᖅᑕᓕᖕᓂᒃ ᐅᑭᐅᖅᑕᖅᑐᖓᓂ 
ᑲᓇᑕᐅᑉ. ᐅᕙᓂ 2004-ᒥ, ᐊᐅᓚᑦᓯᓚᐅᕋᑦᑕ ᓇᓂᓯᒐᓱᐊᖅᓱᑕ ᐊᑑᑎᔪᒃᓴᖅᑕᓕᖕᓂᒃ ᐅᕙᓂ Melville 
Peninsula-ᒥ ᐊᒻᒪᓗ ᐅᒃᐱᕈᓱᒃᑲᑦᑕ ᑕᒫᓂ ᐱᑕᖃᑐᐃᓐᓇᕆᐊᖃᒻᒪᑦ ᐊᓯᐊᓂᓗ ᑕᒫᓂ ᓄᓇᒥ ᐊᒥᓱᓂᒃ 
ᐊᑑᑎᒃᔪᒃᓴᖅᑕᓕᖕᓂᒃ ᓄᓇᒥᒃ ᐱᔪᓂᒃ.  
 
ᐱᔾᔪᑎᒋᓂᐊᖅᑕᕗᑦ ᐊᐅᓚᑕᑦᑎᒍ ᐅᑯᑎᒎᓇ ᐃᒥᓕᕆᔾᔪᑎᑦ ᓚᐃᓴᒃᑯᑦ ᑐᒃᓯᖅᑑᑎᑎᒍᑦ ᐱᒋᐊᕈᑎᒋᓂᐊᖅᑕᕗᑦ 
ᖃᐅᔨᓴᕈᑎᒋᓗᒋᑦ ᐱᑕᖃᑐᐃᓐᓇᕆᐊᓕᖕᓂᒃ ᑮᓇᐅᔾᔭᒃᓴᐅᑎᒃᓴᓂᒃ ᐊᑑᑎᔪᒃᓴᖅᑕᓕᖕᓂᒃ ᑕᒫᓃᑦᑐᑦ 
ᓴᕿᐅᒪᔪᑦ ᓄᓇᖑᐊᑎᒍᑦ 29G, 39B, 39C, 39E, 39F, 39G, 39H, 49A, 49B, 49C, 49D, 49E, 49F, 
49G, 49H, 59A, 59D, 59E, 59F, 59G, 59H, 120B, 340B, 340A, 560A.ᐅᑯᐊ ᑐᒃᓯᖅᑑᑎᑦ 
ᐱᑕᖃᖏᑦᑐᑦ ᖃᓄᑐᐃᓐᓇᖅ ᐃᓄᐃᑦ ᓄᓇᖁᑖᓅᖓᔪᓄᑦ, ᐆᒪᔪᓂᒃ ᐱᕕᐅᒋᐊᖃᖏᑦᑐᓃᖏᑦᑐᑦ, 
ᐅᕝᕙᓗᑭᐊᖅ ᒥᕐᖑᐃᓯᖅᕕᖕᓃᑦᑐᖃᖏᑦᑐᖅ ᓄᓇᓂ. ᐊᑯᓂ ᐊᑑᑕᐅᔪᒫᕐᓂᐊᖅᑐᑦ ᐊᐅᓚᑕᐅᓗᑎᒃ 
ᓄᓇᖑᐊᓕᕆᔪᓂᒃ, ᐅᔭᕿᕆᔪᓂᒃ, ᓯᕐᒥᖕᓂᓗ ᐃᔾᔪᑎᓂᒃ ᐆᒃᑐᕋᕋᒃᓴᓂᒃ, ᐅᔭᕋᒃᓴᖅᓯᐅᖅᑏᑦ ᕿᓂᖃᑦᑕᕐᓗᑎᒃ 
ᓄᓇᐅᑉ, ᓯᑎᔪᖅᓯᐅᑎᓂᒡᓗ ᐊᑐᕐᓗᑎᒃ ᐃᑰᑕᖃᑦᑕᕐᓗᑎᒃ, ᑕᒪᕐᒥᒃ ᐊᒃᑐᐃᓗᐊᔾᔮᖏᑦᑐᑦ ᓄᓇᑐᐃᓐᓇᕐᒥᒃ 
ᐊᕙᑖᓂ. 
 
ᐱᒋᐊᖅᑎᒍᒪᔭᕗᑦ ᐊᐅᓚᑕᐅᓂᐊᖅᑐᑦ ᐅᕝᕙᓗᑭᐊᖅ ᒥᒃᓴᓂ ᔫᓂ 2005-ᒥ. ᖃᑦᓰᓐᓇᐃᑦ ᓴᓇᓂᐊᖅᑐᑦ ᒪᕐᕉᒃ 
ᐅᔭᕋᓐᓂᐊᖅᑏᑦ, ᐊᑕᐅᓯᖅ ᖃᖓᑕᔫᖅᑎ, ᓄᓇᓕᖕᓂᖃᑦᑕᓛᖅᑐᑦ (ᐅᑯᓇᓂ ᐊᖅᕕᐊᑦ, ᖃᒪᓂᖅᑐᐊᒥᓗ, ᓱᓕ 
ᐊᓯᖏᑦ ᓱᖁᐃᔭᖅᑕᑦ). ᐃᓛᓐᓂᒃᑯᑦ ᕿᓂᖅᑐᖃᓕᕐᐸᑦ ᓄᓇᓂ ᐅᖓᓯᓗᐊᕋᐃᑉᐸᑕ ᓄᓇᓕᒃᑎᒍᑦ ᐊᒻᒪᓗ 
ᒥᑭᔫᑎᑎᒍᑦ ᖃᖓᑕᖃᑦᑕᕐᓗᑎᒃ ᐊᓯᓂ ᓄᓇᓕᖃᓛᖅᑐᑦ ᑕᒪᒃᑯᐊ ᐋᕿᒃᓱᖅᑕᐅᓛᕐᑐᑦ ᐅᓪᓗᐃᑦ ᐱᖓᓱᑦ 
ᑎᑭᓪᓗᒋᑦ ᑕᓪᓕᒪᓄᑦ. ᐱᓕᕆᔾᔪᑎᒋᓂᐊᖅᑕᕗᑦ 2005-ᒥ ᓯᐊᒻᒪᖓᓂᐊᖅᑐᑦ ᐊᖏᓈᖅᓯᒪᔪᒥ ᓄᓇᒥ ᐊᒻᒪᓗ 
ᓱᓕ ᑕᒪᒃᑯᐊ ᐱᓕᕆᐊᖑᒋᐊᓖᑦ ᐱᔭᕇᖅᑐᖅᑕᐅᔭᕆᐊᖃᒻᒪᑕ. ᓯᓚ ᖃᐅᔨᒪᔪᑑᓂᐊᕆᕗᖅ ᖃᓄᖅ 
ᐃᖏᕐᕋᕕᒋᕙᖕᓂᐊᖅᑕᑦᑎᒍᑦ. ᐃᑰᑕᖅᑐᑦ ᐊᐅᓚᓐᓂᐊᖅᑕᖏᑦ ᑭᓯᐊᓂ ᓇᓗᓇᐃᖅᓯᒪᔭᐅᔭᕇᖅᑐᓂᒃ. 
  
ᐊᐅᓚᑕᕗᑦ ᐊᑑᑕᐅᓂᐊᖅᑐᑦ ᖁᓕᒥᒎᓕᒃᑯᑦ. ᐃᓱᒫᓗᒋᔭᑦ ᐅᖃᐅᑕᐅᓯᒪᔪᑦ ᓄᓇᓕᖕᓄᑦ ᑕᒫᓂᓗᒃᑖᖅ 
ᐅᑭᐅᖅᑕᖅᑐᒥ ᐅᔾᔨᕆᔭᐅᖏᓐᓇᕐᓂᐊᖅᑐᑦ ᐱᔾᔪᑎᓖᑦ ᖃᖓᑕᕙᒃᑐᓂᒃ ᖃᓄᑎᒋ ᖁᑦᓯᖕᓂᖃᕆᐊᓕᖕᓂᒃ 
ᐊᒻᒪᓗ ᐆᒪᔪᑦ ᐃᒃᐱᒋᔭᐅᑦᓯᐊᓂᐊᖅᑐᑦ. 
 
ᐅᑯᐊ Stornoway Diamond Corporation-ᑯᑦ ᐊᐅᓚᑦᓯᒍᑎᖏᑦ ᐅᔭᕋᒃᓴᖅᓯᐅᕈᑏᑦ ᓄᓇᕗᑦᒥ ᐊᒻᒪᓗ 
ᓄᓇᑦᓯᐊᕐᒥ ᐊᑑᑕᐅᓂᐊᖅᑐᑦ. ᐃᓕᑕᕆᔭᕗᑦ ᖃᓄᖅ ᐃᒃᐱᓇᖅᑐᑦ ᑕᒪᒃᑯᓄᖓᖓᔪᑦ ᐱᓕᕆᐊᑦᑎᒍᑦ 
ᓇᓂᓯᒐᐃᒍᑦᑕ ᐊᑑᑎᔪᒃᓴᖅᑕᓕᖕᓂᒃ ᐱᑕᓕᖕᓂᒃ ᐊᒻᒪᓗ ᕿᓂᕈᑎᕗᑦ ᐱᓕᕆᔾᔪᑎᑎᒍᑦ 
ᐊᐅᓚᑕᐅᖃᑦᑕᓂᐊᖅᑐᑦ ᐱᑦᓯᐊᕐᓗᑎᒃ ᐱᔾᔪᑎᓂᒃ ᐃᓄᓯᕐᓅᖓᔪᓂᒃ ᐊᒻᒪᓗ ᓄᓇᑐᐃᓐᓇᕐᒨᖓᔪᓂᒃ ᐊᕙᑖᓄᑦ 
ᐱᑦᓯᐊᖅᑕᐅᖏᓐᓇᕋᓱᐊᕐᓗᑎᒃ ᖃᖓᓕᒫᖅ. ᖁᔭᓐᓇᒦᑦᓴᐅᑎᒋᕗᖓ ᓯᕗᕐᖓᒍᑦ, ᐱᓕᕆᖃᑎᒋᓛᕋᑦᓯᓗ 
ᓂᕆᐅᒃᑐᒍᑦ. 


